
Ed. 214. Frumvarp til laga [115. mál]
um sölu lögveða án undangengins lögtaks.

(Lagt fyrir Alþingi á 70. löggjafarþingi, 1950.)

1. gr.
Nú eru gjöld tryggð með lögveði í sérstaklega tilgreindum eignum, fasteignum

eða lausafé, og gjaldhæðin er ákveðin samkvæmt lögum eða reglugerðum, staðfest-
um af stjórnarráðinu, og má þá, ef gjöldin eru ekki greidd a réttum gjalddaga og lög-
taksréttur er ekki fyrndur, selja lögveðið á nauðungaruppboði, en birta skal áður
með hálfs mánaðar fyrirvara almenna áskorun um greiðslu gjaldanna í dagblaði eða á
annan venjulegan hátt, og tilkynna skrásettum eiganda lögveðsins með ábyrgðar-
bréfi, að óskað verði uppboðs á lögveðinu. verði skuldin eigi greidd innan 14 daga
frá dagsetningu tilkynningarinnar.

2. gr.
Uppboðið fari fram að hætti nauðungaruppboða.

3. gr.
Lög þessi öðlast þegar gildi.

Ath u gas e m d i r við I a gaf r u m var p Þ etta.

Með frumvarpi þessu, ef að lögum verður, er heimilað að selja lögveð fyrir gjöld-
um þeim, sem um ræðir í 1. gr. frumvarpsins, án undangengins lögtaks. Léttir þetta
innheimtuna og sparar báðum aðilum kostnað. Aftur á móti er þessi innheimtu-
aðferð jafntrygg fyrir báða aðila og sala að undangengnu lögtaki. Sala lögveða án
undangengins lögtaks er áður heimiluð fyrir aðflutningsgjöldum i 29. gr. laga nr.
63 frá 1937. um tollheimtu og tolleftirlit og fyrir gjaldi af innlendum tollvöruteg-
lindum Í 5. gr. laga nr. 60 frá 1939. Einnig er einstaklingum heimiluð sala veðbund-
inna fasteigna án undangengins dóms, sáttar eða aðfarar, sbr. 1. gr. laga nr. 57 1949,
um nauðungaruppboð, og 3. gr. laga nr. 18 frá 1887, um veð, sbr. einnig áður 10. gr.
tilskipunar 18. febr. 1847, sem nú hefur verið ill' gildi numin. Virðist heimild sú,
sem veitt er í 1. gr. frv. ekki hafa meiri áhættu í för með sér en hinar eldri heimildir,
sem hér hafa verð taldar.

Eigi þykir þó rétt, að láta lög þessi ná til allra lögveðskrafna, heldur aðeins þeirra
gjalda, sem hvíla á sérstaklega tilgreindum eignum, enda sé gjaldhæðin ákveðin með
lögum eða reglugerðum staðfestum af Stjórnarráði Islands.

Undir þessi lög falla því þau gjöld, sem lögveð hafa í einstökum eignum til
ríkis, bæjar- og sveitarfélaga, svo og opinberra sjóða eða aðila, sem heimilaður er
slíkur réttur í lögum eða reglugerðum eða falinn er slíkur réttur af opinberum aðila.

Utan við lög þessi falla lögveð, sem hvíla á ótilgreindum eignum manna, svo og
lögveð, sem einstaklingar kunna að eignast fyrir kröfum sínum á hendur öðrum,
þar með taldar sjóveðskröfur.


